
				এই পাতাটির মুদ্রণ সংশোধন করা প্রয়োজন। 
বিজষমাণিক্য খণ্ড । 8°
ক্রোধ হইল নৃপতি অগ্নির সমানে । যে লোকে মাধব বধে তাকে ধরি আনে ৷ জিজ্ঞাসিল রাজা তোকে কেবা নিয়োজিল । ভয়ে কম্পমান হৈয়া সভাতে কহিল ॥ মহাদেবী আজ্ঞাদিল মাধব বধিতে । এই অপরাধ আমার বলিল রাজাতে ॥ এ কথা শুনিয়া রাজা বড় উষ্মা (১) হৈল । তখনে প্রান্তরে নিয়া তাহাকে বধিল ॥ সেই ক্ষণে মহাদেবী দিল বনবাস । হিরাপুরে রাখে রাণী জীবন নৈরাশ ॥ হিরাপুর নাম পূর্বে লক্ষীপুর ছিল । উদয় মাণিক্য রাণী হিরাপুর কৈল ॥ হিরাপুরে লক্ষী রাণী বনবাস সেবী। পরে রাজা বিভা করে আর মহাদেবী ॥ প্রধানস্থ পাত্র মিত্র রাজাতে কহিল (২) । কত দিন পরে রাজা লক্ষী রাণী নিল ॥
বিজয় মাণিক্য রাজা প্রথম যৌবন। উত্তর দক্ষিণ রাজ্য লৈতে করে মন ॥ দক্ষিণ বাজু (৩) বাম বাজু (৪) রাজ সেনাগণ । দক্ষিণ বাজু উত্তর রাজ্য নৃপে লৈতে মন ॥ কালা নাজির আদি যত দক্ষিণ সৈন্যগণ । উত্তর রাজ্য পাঠাইল করিবারে রণ ॥ আত্মারাম আদি যত খাসিয়া নৃপ থান ।
ত্রিপুরে জিনিয়া করে আপন সীমানা ॥
শ্ৰীহট্ট দেশে ত যত ছিল জমিদার। মিলিল সকল লোক ত্রিপুর ভেটিবার ॥
(১) উষ্মা –রাগাম্বিত । (২) প্রধান পাত্র মিত্ৰগণ, রাণীকে রাজভবনে আসিবার নিমিত্ত রাজাকে অনুরোধ করিলেন ।
(৩) দক্ষিণ বাজু-(ডাইন বাজু)। উদয়পুর রাজধানীর উত্তর দিকস্থ প্রদেশ সমূহ দক্ষিণ বাজু নামে অভিহিত ছিল।
(৪) বাম বাজু-রাজধানীর দক্ষিণ দিকম্ব প্রদেশ সমূহ।

